
 

DAGING AWIG-AWIG 

DESA ADAT PEMINGE 

 

Atur Pangaksama  ..……………………………………………………………………… ha 

Murda Cita  ..…………………………………………………………………………….. 1 

PRATAMAS SARGAH  Aran lan Wewidangan Desa  ………………………………… 2 

DWITIYAS SARGAH  Patitis lan Pamikukuh  ………………………………………. 3 

 TRITIYAS SARGAH Sukerta Tata Pakraman  ……………………….…………….. 4 

 Palet 1 Indik Krama  …………………………………………………....... 4 

 Palet 2 Indik Prajuru  …………………………………………………….. 7 

 Palet 3 Indik Parunan  ……………………………………………………. 9 

 Palet 4 Indik Kulkul  ……………………………………………………... 11 

 Palet 5 Indik Druwen Desa  ……………………………………………… 13 

 Palet 6 Sukerta Pamitegep  ………………………………………………. 13 

 Palet 1 Karang lan Tegal  ………………………………………... 13 

 Palet 2 Pepayonan  ………………………………………………. 15 

 Palet 3 Wewangunan  …………………………………………… 16 

 Palet 4 Wewalungan  ……………………………………………. 17 

 Palet 5 B a y a  ………………………………………………….. 18 

 Palet 6 Panyanggran Banjar  ………………………………......... 19 

CATURTHAS SARGAH Sukerta Tata Agama  ……………………………………… 19 

 Palet 1 Indik Dewa Yadnya  …………….……………………………… 19 

 Palet 2 Indik Resi Yadnya  ……………………………………………... 22 

 Palet 3 Indik Pitra Yadnya  …………………………………………….. 24 

 Palet 4 Indik Manusa Yadnya  …………………………………………. 25 

 Palet 5 Indik Bhuta Yadnya  …………………………………………… 26 

 



 

PANCAMAS SARGAH Sukerta tata Pawongan  ……………………………………. 29 

 Palet 1 Indik Pawiwahan  ……………………………………………… 29 

 Palet 2 Indik Nyapihan  ………………………………………………... 31 

 Palet 3 Indik Sentana  …………………………………………….......... 33 

 Palet 4 Indik Warisan  ……………………………………………....…. 35 

SAT SARGAH Wicara lan Pamidanda  ………………………………………...….… 38 

 Palet 1 Indik Wicara  ……………………………………………….….. 38 

 Palet 2 Indik Pamidanda  …………………………………………..….. 39 

SAPTAMAS SARGAH Nguwah Nguwuhin Awig – Awig  ……………………...…. 40 

ASTAMAS SARGA  P a m u p u t  …………………………………………....…..... 40 

 

 

 

 

 

 

 

 

 

 

 

 

 

 

 

 

 



 

ATUR PANGAKSAMA 

 

Om, Awighnamastu, 

 Suksman manah aturang titian ring Idha Sang Hyang Widi Wasa riantukan pusuecan 

miwah kerta wara nugrahan Ida mawastu Awig-Awig Desa Adat Peminge prasida puput. 

 Awig-awig puniki janten karipta antuk sangkaning manah subakti, kandugi dados 

jadma sane urip ring wewidangan panegara sane ngaptiang wet, sepat siku-siku kadasarin 

antuk Pancasila sane ngaptiang dagingin wet sukertaning jagat. 

 Tiosan ring punika, awig-awig taler marupa kaputusan uger-uger ring Desa Adat, sane 

madrue Kahyangan Tiga pinaka dados pangancan Krama Desa Adat ring katepengan 

sapratingkahnyane sadina-dina, sane tumuuh minakadi jadma ngelarang miwah ninutin 

agama, subakti ring Ida Sang Hyang Widi Wasa, taler tan lempas ring tata titi sane 

kamanggehang tur kasungkemin madasar antuk Pancasila. 

 Awig-awig puniki karipta antuk panitia utawi pangenter pamupul awig-awig, sane 

marupa duta saking banjar-banjar adat sawewengkon Desa Adat Paminge, minakadi : 

1. Banjar Peminge. 

2. Banjar Sawangan. 

 Ring tepengan nyusun awig-awig puniki pangenter katuntun olih Badan Pelaksana 

Pemina Lembaga Adat Tingkat Kabupaten, kasarengin antuk Pembina saking Fakultas 

Hukum, Universitas Udayana. 

 Saking tuntunnyane sane tan surud-surud, kasarengin satilingling manah para 

penganter, mawastu Awig-awig Desa Adat Peminge puniki jangkep kasusun, yadyastun 

marupa kalintang nista, sakemaon mageng pikenohipun ring raga angga sarira Krama Adat 

Peminge. 

 

 

 

 

 

 

 

 



 

 Maduluran antuk atur pangayu bagia titian ngaturang suksmaning manah, katiba ring 

para Pembina riantukan pasuecannyane marupa arta brana miwah pangaweruh, sane sampun 

kapicayang ring katepengan nyanggra Awig-Awig Desa Adat druene ring Peminge. 

 Baos panyarca wiadin panyeda sane mapikenoh, lintang saratang titian, kandugi 

mawastu awig-awig druene jangkep tur molihang jagathita. 

Om Santih, Santih, Santih, Om. 

 

Pangenter. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

MURDHA CITTA 

 

Om, Awighnamastu, Om, Awighnamastu nama sidham, 

 Malaparan saking panghyangning Ida Sang Hyang Widhi Wasa asung kerta nugraha 

ngawentenang kahuripan sakala niskala, ring Bhuwana Agung lan Bhuwana Alit. 

Manut dresta desane wantah pawakan pasayuban karma desa rawuhing kulawarga 

pawongannya Desane kaanggehang Bhuwana Agung, pawongannya suang-suang pinaka 

Bhuwana Alit. 

 Sotaning Bhuwana Agung, Desane wantah pawakan Bhuwana mahurip jangkep saha 

Tri Hita Karananya lwire; 

ha. Parhyangan, sahananing kahyangan, panyiwian desa genah ngarcana Ida Hyang 

Parama Wisesa maka jiwan desane ; 

na.  Pawongan, karma saha warga desa maka sami mapawakan Bayu Pramana, maawinan 

desane sida molah maprawerti; 

ca. Palemah, tanah kakuwuban desa sinaggeh stulaning desane. 

Adung patemon bhuwana makakalih, larapan santa jagadhita, sinanggeh murdhaning 

prayojana pangeriptaning awig-awig Desa Pakraman, ring paseban mami Krama Desa Adat 

Peminge, pinaka sepat siku-siku pamatut wastu prasida prayojana mami kabeh prasama 

angidep mwah amanggehaken kadi linggih awig-awig iki. 

 

 

 

 

 

 

 

 

 

 

 

 

 

 



 

PRATHAMAS SARGAH 

ARAN LAN WEWIDANGAN DESA  

PAOS 1. 

 

1. Mungguing Desa Adat puniki mawasta desa Adat Peminge. 

2. Jebar Kakuwub wewidangannya mawates nyatur : 

ha.  Sisi wetan ring segara. 

na.  Sisi kulon ring Desa Adat Kampial. 

ca.  Sisi lor ring Desa Adat Bualu. 

ra.  Sisi kidul ring Desa Adat Kutuh. 

3. Desa puniki kawangun antuk karang desa utawi gebogan krama, turmaning kepah 

dados 2 (kalih) banjar, luire : 

ha.  Banjar Peminge ; 

na. Banjar Sawangan 

 

PAOS 2 

 

1. Manut Tri Lingganing Desa, kakuwub wewidangan pinaro tiga luire : 

 ha.  Utama angga makadi tegak Kahyangan Tiga. 

 na.  Madya angga makadi papupulan karang paumahan, tlajakan desa, rurung lan 

tukad. 

 ca. Nista angga makadi setra desa. 

2. Wates palemahan banjar patut : 

ha.  Kamanggehang antuk paruman desa, 

na. Wenang robah manut kawentenang banjar. 

ca.  Manut pararem banjar dados kaepah antuk araham. 

 

3. Manut ring munjuk lungsur cacah jiwane pawongannya pahpahan banjar rauhing 

wates wewidangannya wenang owah manut pamutus paruman desa. 

4. Banjar patut madruwe piranti-piranti pemekasnya bale banjar, perhyangan, kul-kul, 

miwah sane lianan. 



 

 

 

 

 

 

 

PAOS 3 

 

1. Banjare wenang ngardi awig-awig muah pararem maka pamikukuhnyane. 

2. Awig-awig banjar, pamaksan, miwah saluiring sekaa suka duka tan wenang lempas 

ring awig-awig muah pararem desa saha kalingga tanganin antuk Bendesa Adat, maka 

pamikukuh dumugi dados lumaksana. 

 

 

DWITIYAS SARGAH 

PATITIS LAN PAMIKUKUH 

PAOS 4 

 

Desa Adat Peminge puniki ngamanggehang pamikukuh : 

1. Pancasila ; 

2. Undang-Undang Dasar 1945, pamekas pasal 18 ; 

3. Perda Nomor 06 Tahun 1986, Propinsi Bali ; 

4. Tri Hita Karana manut sada cara Agama Hindu. 

 

PAOS 5 

 

Luir patitis Desa Adat Peminge : 

1. Mikukuhang miwah ngrajegang Agama Hindu ; 

2. Nginggilang tata prawertining magama ; 

3. Ngerajegang kasukertan desa saha pawongania sakala niskala. 

4. Ngrajegang tata angaskaraning pawongan, pamekase sane ngiket pakulawargan 

5. Ngajegang kasukertan saraja druwening Desa miwah druwening pawongan sami. 



 

TRITIYAS SARGAH 

SUKERTA TATA PAKRAMAN 

PALET 1 

INDIK KRAMA 

PAOS 6 

 

1. Sane kabaos krama desa inggih punika kulawarga sane maagama Hindu tur sampun 

katedunang makramaka banjar suka duka. 

2. Sajaba punika sinanggeh tamiu, sane kabinayang dados kalih, inggih punika sane 

maagama Hindu, miwah sewosan ring maagama Hindu. 

 

PAOS 7 

 

Krama Desa / Banjar wenten 4 ( petang ) paos, luire : 

1. Ayah utama (para sulinggih, pedanda, pamangku Kahyangan Tiga, pamangku auban). 

2. Ayah ngarep / gegem (kulawarga sane sampun mawiwaha). 

3. Ayah pangele / balu (lanang/istri). 

4. Ayah balu nglintik (saluiring upakara-upakara ring Kahyangan Tiga, tan kakeninin). 

5. Ayah ngarep sane sampun wenten sentananya marabian wenang nyade ayahan nyane 

kaseledihin olih sentanannya inucap. Wates ayah ngarep 65 tahun sajawining ayah 

utama. 

 

PAOS 8 

 

Ngawit dados krama Desa / Banjar wenten 2 (kalih) paos : 

1. Mawiwit ngemongin karang ayahan desa; (sangkaning ngamong karang desa) 

2. Malaparan antuk pawiwahan prati sentana wiwit angka (1) ring ajeng risampun 

kecihnayang antuk pawidi widana. 

 

PAOS 9 



 

 

Sahanan warga desa sami keni ayah makadi ring sor : 

1. Ayah utama saking krama utama. 

2. Ayah ngarep saking krama ngarep. 

3. Ayah pangele saking krama pangele. 

4. Ayah tapukan saking krama balu nglintik, utawi daha truna. 

 

PAOS 10 

 

Tetegenan krama Desa / Banjar sakadi ring sor : 

1. Krama ngarep keni ayah / pepeson gegem. 

2. Krama pangele sane ngempu lanang wiadin wadon keni ayah / pepeson saparo saking 

ayah gegem. 

3. Krama nglintik luput saking ayah / pepeson (sara lilanipun). 

 

PAOS 11 

 

Warga desa sinanggeh tamu (tamiu) manut linggihnyane wenten 2 (kalih) paos : 

1. Sane maagama Hindu manawita : 

Ngerauhin kulawarga ring desa arep mawirasa muah ngaturang bakti ring Kahyangan 

Tiga / Desa. 

2. Siosan ring maagama Hindu manawita mawirasa muah ngrereh karya, patut kajatiang 

antuk krama sane ngangkus langkung ring tigang (3) sasih patut ngamiletin ayah manut 

patitis sakala. 

 

PAOS 12 

 

Swadarmaning krama desa / banjar muah tamiu siosan ayah-ayahan, luire : 

1. Krama Desa / Banjar patut : 

ha.  Satinut ring daging awig-awig, pasuara lan pararem desa. 

na.  Tan maren ngutsahayang mangda desane nyidayang nyujur manut patitis paos 5 

ring ajeng. 

2. Swadarmaning tamiu : 



 

ha. Satinut ring tatiwak desane ngupadi sukerta sakala. 

na.  Tan dados tungkas sapamargin pidabdab desane. 

3. Swadharman karma sane ngerobang utawi ngajak anak siosan inggih punika : 

(1). Sahanan krama sane ngerobang utawi ngajak anak sewosan, lempas ring 

drestaning pakulewargan upami: Ngajak wang duduk-dudukan patut atur uning 

ring kelihan banjare. 

(2). Pesadok ring ajeng kadulurin antuk katerangan pastika, ngeninin linggih arta 

brana miwah tetegenan krama kalih sang kaajak inucap. 

(3). Kramane sane ngerobang / ngajak, patut tanggung samakuta kawenang lampah 

sang kaajak arepe ring sukertan Banjar utawi Desane. 

(4). Kelihan banjare ngunggahang pesadok puniki ring ilikitannya saha nyiarang ring 

paruman Banjar. 

(5). Krama sane madrue tamiu jantos makolem, patut mesadok ring kelihan Banjar. 

(6). Prade tamiun pacang madunungan jantos langkung ring awuku I kelihan patut 

nureksain pisan mungguwing maka buatannya miwah (ilikita) malarapan antuk 

ilikita pastika. 

(7). Bilih-bilih yan pacang madunungan jantos sasihan utawi tahunan suwennya, patut 

keunggahang ring ilikitan Banjar, tur dunungan inucap patut sareng katedunin 

masuka duka baya pati. 

 

 

PAOS 13 

 

Patias utawi ulih-ulihan krama desa : 

1. Polih pasayuban prajuru, ngamanggehang luir patitis tur kabaosin, sane katibakin 

pamutus sahanan wicara. 

2. Nyarengin paruman desa / banjar saha wenang mastikayang pamutus. 

3. Kengin sakadi ring sor : 



 

ha. Mapuangkid, ngaluputin ayah-ayahan Desa/Banjar manawita mapawangunan, 

mayadnya, matepin kulawarga keni pinungkan, muah kaluasan sane sampun 

kasudi sang mawang rat. 

na.  Ngamademang ayah-ayahan, pepeson, riantukan sampun wenten nylediinin, muah 

lintang yusa, wiadin pinunas ngraga manawi sungkan-sungkanan. 

ca. Ngetut ayah-ayahan pepeson antuk arta brana, wenang anut laksana.  

ra. Tan wenang ngetut ayah-ayahan saha pepeson antuk arta brana sane kamanggeh 

darma muah sima. 

 

PAOS 14 

 

1. Sang wusan makrama Desa/banjar inggih punika sangkaning magingsir genah ka dura 

desa, wenang kadulurin nunas panugrahan lan ilikita pastika saking prajuru. 

== Kagentosang antuk lengkara ring sor == 

1. Sinalih tunggiling kulawarga wusan makrama Desa, majalaran antuk : 

(1). Magingsir linggih saking wewidangan Desa Adat Tanjung Benoa angwusan makrama 

saking magingsir linggih patut nunas bebebasan tur ilikita pastika saking Prajuru 

Banjar utawi Desa. 

(2). Kanorayang antuk Desan, risampun majalaran kaspekang selami 3 warsa tur taler 

tan prasida ngesehin solah maprewerti. (salah prawertinnyane) 

2. Sulur tur tata nganorayang : 

(1). Pastika wenten sadosan ipun. 

(2). Tan tinut ring pituduh  prajuru indik nyupat raga, ngesehin solah maprawerti. 

(3). Katiwakin pamidanda norane antuk paruman Desa risampun kapastika antuk saksi, 

ilikita bukti antuk Bandesa Adat. 

(4). Pamidanda inucap katur ring Pamerintah / Guru wisesa / Pengadilan 

 

3. Sang wusan makrama desa, tan polih pah-pahan sangkaning druen desa / banjar. 



 

4. Desane wusan mapaweh pasayuban kasukertan sakeluwire arep ring sang kanorayang. 

5. Banjar-banjar sajebag Desa Adat Peminge tan wenang nampi jadma sane kanorayang 

puniki manut Paos 14, angka (1).2. ring ajeng.  

6. Prade ri wekasan wusan, matulak malih ngranjing makrama desa, yan sangkaning 

rahayu, kadadosang, tur kakenaning sahananing prabea salamine matinggal sajawaning 

pacingkrem. 

 

PALET 2 

INDIK PRAJURU 

PAOS 15 

 

1. Desa Adat Peminge kaenter antuk Bendesa Adat. 

2. Banjar kaenter antuk Kelihan Suka Duka. 

3. Sahanan kelihan patut : 

ha. Mawiwit saking ayah ngarep tur tan ceda angga (tan sakit-sakitan) cedeng budi. 

na. Uning ring panglodika. 

ca. Kadegang malaparan antuk pamilihan olih parumania suang-suang nyabran 5 

(limang) warsa, sajawaning wenten indik sios tur kengin kapilih saha maduluran 

ngaturang ring pura Kahyangan Tiga (sangsi pipil mulih). 

 

PAOS 16 

 

Bendesa Adat kasanggra antuk : 

1. Kelihan Suka Duka makadi wakil saking suang-suang banjar. 

2. Panyarikan makadi juru surat ( ilikita ). 

3. Patengen makadi pangemong druen desa ( bendahara ). 

4. Kasinoman makadi juru pamargi, inggih punika Kelihan Suka Duka. 

5. Panyarikan, patengen, kasinoman kasudi antuk Bendesa Adat saking suang-suang 

banjar. 

6. Wewilangan panyanggrane madudonan anut wibuh kancit / karya muah manut 

among-amongan. 



 

7. Sajeroning ngenterang sukerta niskala, Bendesa Adat misinggihang pamangku. 

 

PAOS 17 

 

Swadarmaning prajuru Desa / Banjar luire : 

1. Ngenterang pamargin sadaging awig-awig, pasuara muah pararem-pararem desa. 

2. Nuntun tur ngenterang krama desa ngupadi anut patitis. 

3. Nuntun saha nyaksinin tata cara muah sangaskaraning kauripan mabuat, sane ngilitang 

sulur pakulawargan. 

4. Maka duta desa, matemuang baos ring sapasira ugi. 

5. Maosang kalih niwakang pamutus marep ring wicaran warga desane. 

 

 

 

 

 

 

 

6. Prade pajuru aswadarma utawi nilar sesana, keni pamidanda nikel ring kaiwangan i 

krama manut dudonan muah kengin kawusan manut pararem. 

 

PAOS 18 

 

Patias prajuru desa / banjar luire : 

1. Ayah miwah pepeson tan sama rupania. 

2. Pikenoh saluiring dum-duman ring desa / banjar. 

3. Olih-olihan siosan manut pararem. 

 

 

PAOS 19 

 

Prajuru kagentosin riantukan : 

1. Kalayon / lampus. 



 

2. Pinunas ngraga riantukan biota ring keluarga. 

3. Kanorayang antuk krama desane, manawi ngametuang biota, 

4. Ngentosang / nganorayang prajuru mangda sajeroning paruman tur kaingkupin antuk 

krama desa / banjar. 

 

PALET 3 

INDIK PARUMAN 

PAOS 20 

 

1. Paruman ring Desa Adat Peminge : 

ha.  Paruman ring Desa Adat kawentenang ngawarsa apisan. 

na.  Paruman/sangkepan prajuru kawentenang sanistane tigang sasih apisan, 

sajabaning wenten sane patut kabaosang tan dados sangkeang masue. 

 

 

 

 

ca. Paruman banjar ngasasih, rahinane manut pararem banjar suang-suang. 

ra.  Sangkepan sekaa, manut tetujon saha kadulurin pasadok riin ring prajuru desa / 

banjar, mangda prasida tan lempas manut patitis ring ajeng. 

ka.  Sajeroning panumaya pastika saking paruman / sangkepan desa/banjar muah 

prajuru ring ajeng, taler kawentenan padgatakala nganut wiguna suang-suang. 

2. Sahanan paruman / sangkepan madudonan kadi ring sor : 

Prasida lumaksana ri sampun katedunin antuk sang patut ngamiletin, malaparan suara 

kulkul saha abusana nylempot tur tan wenang makta gegawan saluire, ping kalih patut 

nganutin genah saha cane. 

3. Pinih riin kamargiang nunasica karahajengan ring Ida Begawan Panyarikan maka 

sarana widi widana, kemaon cane. 

4. Pangawit paruman/sangkepan kamargiang nyacak wilangan para pamilet sane ngrauhin, 

miwah salanturipun. 

5. Pikenoh utawi pamutus kautsahayang mangda malaparan suara gilik saguluk, prade tan 

praside suarane makehan menggahang pamutus. 

 



 

PAOS 21 

 

Sajeroning paruman/sangkepan desa/banjar Bendesa Adat utawi Kelihan Suka Duka patut 

nyiarang pamargin paruman desa/krama pamekas ngeninin indik sakaluir : 

1. Sajeroning lungsurang pakraman/krama makadi ayah-ayahan, sulur arta brana druen 

dewa miwah sane siosan. 

2. Rencana prajuru ngeninin utsaha desane kapungkuran. 

3. Sahanan wicara saha pamutusnyane, miwah sane lian-lianan. 

4. Sahanan kasiarang ring ajeng, patut katitenin saha katiwakin pamutus antuk paruman 

desa/banjar sinanggeh mikukuhin pamargin awig-awig. 

 

 

 

 

 

 

 

PAOS 22 

 

1. Sangkepan prajuuru patut kamiletin antuk sahanan prajuru, tur katuntun/kaenter 

antuk Bendesa Adat utawi Kelihan Suka Duka / Panyarikan. 

ha. Sangkepan prajuru kawenangan wantah ngrincikang tata carangayomin saha 

malaparan utsaha miwah pengerencana sakaluire. 

na. Pamutus sahanan rerancangan bilih-bilih rencana sane pacang nibakang tetegenan 

ring krama desa, sadereng kapikukuhin antuk paruman desa/banjar, tan patut 

kamargiang. 

ca. Pamutus sangkepan prajuru sangkaning pituduh sang mawang rat sinanggeh 

pasuara Desa Adat Peminge. 

 

PALET 4 

INDIK KULKUL 

PAOS 23 



 

 

1. Kulkul masuara nganutin Tri Brata Sandi: Darma, Sima, laksana, pasuka dukan 

Banjar/Desa Adat Peminge : 

ha. Darma -  kulkul masuara nganutin upacara/upakara agama. 

na. Sima -  kulkul masuara nganutin adat-adat sane kamanggehang. 

ca.  Laksana - kulkul masuara nganutin sawatek pakaryan sane kalaksanayang antuk 

desa / banjar. 

2. Suaran kulkul suang-suang inggih punika : 

ha. Masuara bulus tulud pat (4), tung tung tung tung, tung tung tung tung, tung tung 

tung tung, ………... cihna wenten rare embas (lahir). 

na. Masuara tabuh telu (3) nunggak, tung tung tung, …..tung tung tung ….. tung tung 

tung, cihna wenten seda, sajawaning rare tan nyuarayaning kulkul. 

 

 

 

 

 

 

ca. Masuara tulud telu ping tiga ( 3x3 ), tung tung tung, tung tung tung, tung tung 

tung, cihna wenten ngalap rabi (ngrorod). 

ra. Masuara ngempang, tung tung, tung tung …….. cihna wenten upacara/upakara 

agama. 

ka. Masuara biasa nganutin (irama) cihna wenten sangkepan sadurung kulkul masuara 

sampun wenten dedauhan pacing sangkep, makarya gotong royong: tung tung 

tung ………… tung ….. tung ….. tung ….. tung ….. tung ….... tung …………. 

 

da.  Masuara bulus atulud lampak: tung … tung …. tung …. tung …. tung, macihna 

wenten bulan kapangan. 

ta.  Masuara bulus tulud telu (3) tung …. tung …. tung …., tung …. tung …. tung …., 

cihna wenten anak ngamuk. 

sa. Masuara bulus gati, tung tung tung tung tung tung tung , cihna wenten kapuunan. 

wa. Masuara bulus kalih (2) tulud (tulud kalih), tung tung tung tung tung tung, cihna 

wenten paperangan (endah). 



 

3. Suaran kulkul inucap ring ajeng kawastanin : Sanga Mahasuara, Manggala 

Dharma : 

1. Sanga   - asia (9) 

2. Maha   - ageng / agung 

3. Suara   - rengan (irama) 

4. Manggala   -

 pamucuk (pimpinan) 

5. Dharma   - kagamel kakukuhin. 

4. Gegawan nganutin kawentenan inucap ring suaran kulkul. 

5. Kulkul inucap tan wenang katepak, yan tan sangkaning pituduh prajuru, 

sajawaning wenten cihna kapanca baya. 

 

 

 

 

 

 

 

 

 

PALET 5 

INDIK DRUWEN DESA 

PAOS 24 

1. Kahyangan Desa  

2. Palemahan Desa 

3. Tanah Setra 

4. Piranti-piranti Desa 

5. Lelanguan  

 

PALET 6  

SUKERTA PAMITEGEP  



 

KAPING 1  

KARANG LAN TEGAL  

PAOS 25 

 

1. Karang paumahan (karang ayahan) kapikukuhin antuk wates-wates wewidangan 

banjar suang-suang, macihna antuk pageh, tembok, rurung, lan margi. 

2. Sajeroning wewidangan banjar inucap katreptiang antuk i prajuru banjar suang-suang 

indik tata cara sukertaning amongan kulawarga maagama Hindu turun temurun, taler 

kawastanin antuk pageh, kadi inucap ring ajeng. 

3. Swardamaning karma desa sajeroning karang paumahan/amongania, tan kengin 

malaksana nunggal-nunggal , luire : ngempetin lawangan/pamedal sane macihna 

karonan, saderenge polih pamutus kalilayang ring I Prajuru Banjar lan Kelihan Desa 

(Bendesa), miwah nglintangin wates. 

4. Kulawarga maagama Hindu wiwitan warga desa seosan, sane tan wenten kauningan 

kawit pariindikannyane sampun kalamian tur jenek mapaumah- 

 

 

 

 

 

an ring karang ayahan wewidangan Desa Adat Peminge, patut katedunang makrama 

banjar/karma desa, mangda tan dados larapan biota durlaba sajeroning kulawarga desa 

pakraman, sane tan polih genah/amongan karang ayahan, patut kakenain tigasana 

(naur pajak) manut munjuk lungsuring linggah wiadin cupit genah/amongan karang 

ayahan inucap, maka patias mabinayan pepeson ayahan, ring kulawarga sane tan polih 

genah/amongan karang ayahan, maka cihna santa larapan pawongane ngamargiang tur 

kamaggehang pangriptaning daging awig-awig puniki. 

5. Salah sinunggal kulawarga sane polih genah/amongan karang ayahan gumanti 

kametuang biota durlaba ring pakulawargaan mawiwit sangkaning wicara, warisan 

turun-temurun amongan karang inucap, yadiastun kawit wewangunan miwah seosan 

patut karampag karang amongane mawantunring desa, manut bobot wiadin dangan 

indik pakeratnyane.   



 

6. Salah sinunggil kulawarga maagama Hindu sajeroning sane polih genah/amongan 

karang ayahan, gumanti benjang pungkuran nyupat ragangesehin solah prawerti 

(ngrereh agama siosan). Taler patut karampag karang ayahan genah/amongania 

mawantun ka desa I prajuru desa patut ngenterang manut parerem. 

7. Salah sinunggil kulawarga maagama Hindu sane pecak jenek magenah ring karang 

ayahan amongania,turmaning riwekas magingsir genah ka seosan desa utawi ngrereh 

pangupajiwa tur jenek mapaumahan ring desatetujonnyane, gumanti ln tan wenten 

sane patut nyelediinin wiadin waris ipun taler patut karampag mawantun ka desa kadi 

ring ajeng, sajabaning genah panyiwiannyane sane kantun macihna wewangunan luire 

: merajan/sanggah/paibon miwah sane seosan.  

8. Tanah palaba-palaba Pura Kahyangan Tiga, patut kapalaisang ring (kontrak) Para 

petani/kulawarga Desa Adat Peminge ngangken 5 (limang) warsa. 

 

 

 

 

 

 

 

 

 

 

PAOS 26 

 

1. Sinalih tunggil krama desa/banjar tan kalugra. 

ha. Ngelahlah tanah tegal sinanggeh suci, makadi tegak kahyangan-kahyagan, setra, 

lan salanturipun. 

na. Ngelahlah karang, tegal, margi, rurung, tukad, lan salantaripun. 

ca. Ngebahang toya wit wewalungan, puwaregan, lan salanturipun, kapakarangan 

krama-krama panyanding, miwah ngentugang wangkenwewalungan ka tukade, ka 

margine, utawi ka pakarangan kramaseosan.     

2. Prade mamurug kecap ring ajeng :  



 

ha. Manut angka 1 miwah 2, sajabaning patut ngawaliang sane kalahlah, kadanda 

geng arta miwah panyangaskara manut pararem. 

 

KAPING 2 

PEPAYONAN 

PAOS 27 

 

1. Ngawit nanem pepayonan patut adepa agung (2,25 meter) ngajeroang saking wates. 

2. Tan kalugra wit taru mentuk :  

ha. Sajeroning wates 

na. Nglintangin wates, bilih-bilih mawastu mayanin ka pisaga. 

3. Prade wenten tan manut angka (2), (1) ring ajeng kengin kewara antuk pangadinia, tur 

kasadokang, ring prajuru mangda mituduhin sang nruenangwit ngrebah taru inucap. 

Yening sampun jantos ping kalih nyadokang taler tan karebah taru inucap kengin sang 

nyaduang ngrebah taru inucap tur pinara tiga, asiki katur ring I prajuru muah kakalih 

kabagi antuk sang madrue wates. 

 

 

 

 

 

 

 

4. Prade sinanggeh mayanin, sang kajrihan patut atur supeksa ring prajuru, tur risampun 

kaparitatas mituduhin sang nruenang wit, munggul utawi sanistane nyepat gantungin. 

5. Yan prade wewangunan jantos karubuhin, sane keni prabea saha panyangaskara 

manut pararem :  

ha. Sang nruenang wit sinanggeh mayanin prade sampun kawarah. 

na. Sang notor, nunggul utawi ngrebah taru.  

 

PAOS 28 

 



 

1. Mungguing tanah desa mangda katanemin pepayonan antuk karma desamanut 

wiguna. 

2. Sapasira ugi tan kalugrayang ngrabah pepayonan sane sampun maurip ringtanah desa 

inucap. 

3. Sang mamurug kakeniang danda manut pararem. 

 

KAPING 3 

WEWANGUNAN 

PAOS 29 

 

1. Wewangunan patut :  

ha.  Nganggo asta bumi miwah gegulak asta kosala-kosali sanistania manut ring 

patitis niskala. 

na. Tan yogya nyayubin ka pisaga, muah prade wenten mamurug kecaping ajeng, 

risampun kasadokang ring prajuru kakeniang pamidanda manut pararem. 

2. Prade ngwangun ring telenging wates, patut ngawetenang paigum ring pangadinnnya 

tur masadok ring prajuru desa utawi banjar, prade mamurug, riwekas yening kawarah 

antuk pangadinnya wenang wewangunan inucap kagubar saha tan polih prabea, patut 

kapocolong, sanistane patut kakaryanang abangan.  

 

 

 

 

KAPING 4 

WEWALUNGAN 

PAOS 30 

 

1. Sahananing warga desa sane miara wewalungan patut sayaga nitenin (negul), 

ngandangang, mangda tan ngrusak karang utawi paabianan krama seosan, bilih-bilih 

jantos ngranjing/ngletuhin kahyangan. 

2. Prade wenten sakadi ring ajeng, patut kaplungguhang ring sang madrue wewalungan. 



 

3. Yening jantos pangkalih mlungguhang lantur kasadok ring prajuru mangda katiwakin 

pamidanda ring sor :  

ha. Ngwaliang wit sane karusak miwah prabea kapocoloang manut logika prajuru. 

na.  Cecaron, yening wewalungan jantos ngletehin kahyangan utawi pamrajan. 

ca. Taler wewalungan inucap kengin kataban antuk tata cara : 

- Sang polih aban patut mamiara wewalungan inucap sapatut ipun, prade 

mamurug tan polih prabea sakeng sang nruenang wewalungan. 

- Sang madrue wewalungan patut naur prabea ring sang naban anut panglogika 

prajuru . 

 

PAOS 31 

 

1. Tan kawenangan nganggon ring :  

ha. Palemahan Kahyangan utawi ring palemahan setra. 

na. Ring tanah desa utawi ring paabianan seos.  

2. Prade wenten mamurug kakeniang pamidanda manut pararem utawi maduluran 

cecaron yaning nganggon ring palemaha kahyangan.  

 

 

 

 

 

 

KAPING 5 

BAYA 

PAOS 32 

 

1. Bacakan panca baya anut paos 25 (2) 4, maweweh malih duracara ring agama. 

2. Sang manggihin kahanan jiwa baya patut nepak kulkul mapitulung anut baos 25 (4) 4 

utawi sang mayanin patut kadanda sakala niskala, makadi patba jampi 

lanpangupakara. 



 

3. Sang manggihin kahanan arta baya, patut ngulkul mapitulung anut paos 25 (2) 4 utawi 

sang kapandungan atur supeksa ring prajuru sane pacing nimbangin tur mutusang ring 

dusta inucap : 

ha. Sajawaning nunasang ring sang ngawa rat taler ngeniang pamidanda ngwaliang 

wit. 

na. Pamidanda nikel prade taler ngamaling lintangan ring apisan. 

ca. Maweweh panyangaskara manut parerem prade ngamaling sinanggeh suci. 

 

PAOS 33 

 

1. Sang manggihin wenten katuduhan utawi anyudang embah patut ngulkul 

mapitulung anut paos 25 (2) 4 muah katedunin antuk sahanan ayahan saha gegawan 

anut paos 26 (2). 

2. Sang dura cara ring agama macihna anut Tri Pramana, (saksi, likita, bukti) 

wenang jadma inucap kadanda anut parerem. 

 

 

 

 

 

 

KAPING 6 

PANYANGGRAN BANJAR 

PAOS 34 

 

1. Rikala ngwangun yadnya suka duka kengin nunas panyanggran banjar, upami 

sajeroning pitra yadnya, manusa yadnya ngingsirang wewangunan utawi sane seosan. 

2. Panyanggran banjar kamargiang manut dresta muah pararem banjar suang-suang. 



 

3. I krama banjar katurin pangingu anut wibuh kancit upakarane.  

 

CATURTHA SARGAH 

SUKERTA TATA AGAMA 

PALET 1 

INDIK DEWA YADNYA 

PAOS 35 

 

1. Palinggih/panyiwian sawewidangan Desa Adat Peminge luire sampun wenten :  

ha. Kahyangan  Tiga makadi Pura Desa, Puseh, Dalem ring Kahyangan Tiga 

ngranjing Bale Agung, Geger, Batur Sri Sedana, pangasti ka Gunung Agung Labuapi, 

Tirta Ning (Beji) Kahyangan Betari, Penataran, Pempatan, Pangulun Setra, Pura 

Segara. 

na. Pura padadian/paibon muah panti pamaksan muah pamrajan karma desa, manut 

genah sukat tata agama nista, madya, utama ring pangemongnyane. 

2. Patirtan suang-suang sesuhunan desa sakadi ring sor : 

ha. Pura Geger sasih kenem pangelong apisan ngawarsa. 

na. Pura Penataran sasih kenem pangelong ping kalih ngawarsa. 

 

 

 

 

 

 

ca. Pura Puseh, Bale Agung, sasih kenem pangelong ping tiga ngawarsa apisan. 

ra. Pura Dalem Tangkub, Kahyangan Sakti, Mrajapati, Betari, purnamaning kapat 

ngawarsa apisan. 

ka. Pura Segara ring sasih kapat pangelong apisan ngawarsa.  

da. Ngayah ka Pura Gunung Payung rikala pujawali.  

ta. Pura padidia, panti, pamaksan kasuksrah ring karma desa pangemong suang-

suang, manut tata agama Hindu.  



 

3. Pangaci ring Pura inucap nista, madya, utama, manut kawentenan lan pararem sareng 

para lingganing juru raos.  

4. Bacakan letuh. 

Bacakan letuh cendalane sane tan dados ngranjing ring Kahyangan Desa luire : 

ha. Jadma luh sebel kendel (ngraja swala, madrue oka karuron) manut sengker. 

na. Jadma cuntaka sangkaning kapademan, sengker kapastikayang antuk 

pamutus/pararem manut sor utawi lingih sang kacuntakan. 

ca. Sahanan jadma patita (panak bebinjat, wang beling kasanggama tan sinangaskara, 

wang mamitra ngalang, wang sakit ila, jadma buduh, miwah cendala siosan) 

sadurunge sinangaskara manut agama Hindu. 

ra. Jadma sane kapastikayang panten manut pararem utawi pamutus prajuru. 

ka. Sato saluir wewalungan suku pat sajawaning kalaning mapapada. 

da. Sahanan wit sane sinanggeh letuh manut agama (tulang/getih/bok/saluir wiwitan 

wangke/watang, layudan pitra yadnya miwah makutu lan cendala seosan, 

sajawaning upacara pangabenan ring Pura Dalem). 

5. Ring Kahyangan tan wenang nglaksanayang sahanan laksana laksana sinanggeh 

nglentuhin upami :  

 

 

 

 

 

 

 

 

 

 

ha. Mamisuh kalih wicara sane ngletehin manah utawi pikayun miwah ngawetuang 

baya para sang miragiang. 

na. Majaljal/magerengan bilih-bilih yan jantos kanin/metu rah. 

ca. Makoratan, mawarih, masanggama, miwah malaksana seosan. 

ra. Kramane sane mamanggih utawi uning mungguing wenten jadma sane sinanggeh 

nglentuhin Kahyangan Desane kadi kecaping ajeng, patut atur piuning ring 

prajuru.  



 

ka. Prade tan ledang sang uning nyadokang, wenang kisipang manut sakala niskala 

sinanggeh saruron ring corah. 

 

PAOS 36 

 

1. Ring suang-suang pura inucap patut kawentenang pamangku lanang utawi istri. 

2. Ngadegang pamangku kawatesang nganut dudonan (cara) :  

ha. Masembah/nyanjan (masembaran). 

na. Ngawaris, ngawilang saking turunan. 

ca. Pilihan Desa. 

3. Sane tan wenang unggahin pamangku : 

ha. Cendala luire : peceng, perot, cungih, lan salanturipun. 

na. Kagringan luire : sakit ila, ayan, buduh. 

Ca. Ulah cacad luire : ngrabinin wong arabi, nyolong smara, lan salanturipun.  

4. Prabea ngawentenang pamangku : kasanggra antuk krama desa. 

 

 

 

 

 

 

 

 

 

 

 

PAOS 37 

 

1. Swadarmaning pamangku :  

ha. Ngantebang upakara, upacara saluire aci-aci ring pura sesuhunan desa miwah ring 

pakraman. 

na. Ngantebang saluire aci-aci miwah panauran saking wong dura desa. 

ca. Nitenin, nuntun kasucian para miwah sane tiosan. 



 

2. Sang mapanauran patut masadok ring prajuru desa mangda sane patut druen desa luire 

: 

ha. Upakara upacara wewalen. 

na. Lelues, mule-mule, sesari, artabrana (wewalungan, pala bungkah, pala gantung), 

suku pat lan kalih. 

ca. Sajawaning panauran ring ajeng muah aturan sane lumrah mawali katunas muah 

kapiserah ring pamangku. 

3. Ngantebang yadnya madya, utama, kengin nuur pedanda pacang muput I pamangku 

maka panyanggra manut pamuput tetimbang baos.  

 

PAOS 38 

 

Pikolih/patias pamangku luire : 

1. Panyolasan, sesari, arta panauran. 

2. Luput ayah banjar, desa. 

3. Manut pamuput tetimbang baos prajuru desa. 

 

PALET 2 

INDIK RESI YADNYA 

PAOS 39 

 

1. Sang pacang mapudgala sajawaning nunas panugrahan ring sang rumaca (Parisada 

utawi Kantor Agama) taler patut masadok, ring i prajuru desa. 

 

2. Prajuru inucap patut sareng nureksa nitenin mangda sulur kalih pamargine jati-jati 

manut kecaping agama saha tinut nyaksinin pamargin upakarane. 

 

3. Salanturnia prajuru patut digelis ngentosin parab sang diniksa manut panugrahan sang 

nabe, saha kailikitayang tur kasiarang ring paruman desa.  

 

 

PAOS 40 



 

 

1. Sajawaning pamangku, sang mawiten maka buatang pacing mamargi nyonteng, 

dalang, sakaluirnia pacing ngenterang yadnya patut masadok ring prajuru. 

2. Prajuru wenang nitenin tur nureksa saha ngalangin prade kacihna sasar ring sesana 

muah kakecap. 

3. Prajuru patut nyaksinin saupakarania salanturnia nyiarang ring paruman desa tegep 

rauhing ring wates kawenangania, ngenterang upakara/yadnya. 

 

PAOS 41 

 

1. Krama desakatuntun antuk prajuru sareng ngawas nitenin mangda sahanan yadnya 

sane kawentenang kaicen pamuput olih pandita utawi pinandita (mangku, dalang, 

sangging) anut kawenangania. 

2. Prajuru patut nuntun saha ngamanggala kasucian para wikune ring i krama desa. 

3. Ngaturin dana punia manut wibuh kancit karyane.  

4. Saking teleb mikayunin pawarah utawi pawisik ring kecaping mantra (agama). 

 

 

 

 

 

 

PALET 3 

INDIK PITRA YADNYA 

PAOS 42 

1. Indik pamargin pitra yadnyane madudonan pangupa karane sang lampus makadi ring 

sor punika, luire : 



 

ha. Mapendem pramangkin nganutin rahina sane kawenangan antuk prajuru banjar 

(desa). 

na. Pangabenan pramangkin tan malelet kawastanin 12 rahina saking padem. 

ca. Pangabenan malelet lngkung riang 12 rahina saking padem. 

2. Upakara-upakara sang lampus mapendem pramangkin : 

ha. Suang-suang krama banjar/desane sampun kasinanggehang uning nganutin dresta 

sima adat panatahan paetangania. 

na. Pangabenan manut pinunas miwah kasidan olih sang madue jadma lampus ring 

sang sulinggih, nista, madya, utama utawi palaksana paetangan/pamargine 

makumpul/maseka. 

3. Indik keluarga sane madue jadma lampus :  

ha. Patut nyadokang ring prajuru banjar/desa sapunapi paetangane napi mapendem 

napi maabenan. 

na. Ngaturang panyembrama kasidan antuk (sedah, lanjaran) miwah reramon eteh-

eteh sawa. 

4. Swadarmaning banjar (Desa Adat) : 

ha. Prajuru banjar/desa maritatas paetangan miwah pamargine. 

na. Nepak kulkul. 

ca. Panyanggran i banjar selanturnia suang-suang banjar nedunin patus yan 

mapendem, sane istri marupa beras/sedah, jinah bolong kasidania. Yan maabenan 

saking lanang istri ngamedalang patus. 

 

 

 

 

 

ra. Krama banjar lanang istri patut nyarengin makarya indik eteh-eteh upakara sang 

lampus manut baos sane sampun kaanggehang. 

ka. Krama banjar/desa tan kengin ngusak-asik tata cara yadnya gumanti pamargin 

yadnyane lantur.  

 

PAOS 43 

 



 

Insik lampus beling :  

Prade wenten krama banjar/desa sane lampus ngadut manik, saderenge kapendem utawi 

kaabenang, patut manike punika kamedalang, nanging prabea katanggung olih 

keluargannyane.  

 

PALET 4 

INDIK MANUSA YADNYA 

PAOS 44 

 

1. Manusa yadnya inggih punika/upakara/upacara darmaning manusa ngawit saking 

patemoning kama petak kalawan kama bang sajeroning garba (waduk i biang mobot) 

nyantos lampus ri wekas. 

2. Upacara kadi ring ajeng madudonan sakadi ring sor :  

ha. Ngawit saking magedong-gedong duk ngrempini i biang. 

na. Duk sang kama reka medal. 

ca. Kepus udel. 

ra. Pitu utawi roras rahina saking medal. 

ka. Tutug kambuh (abulan pitung dina – 42 dina) 

da. Nigang sasihan. 

ta. Pawetonan (awedalan) ri sampun 6 (enem) sasih. 

sa. Tutug kelih (ngara) wadone, ngembak lanange. 

wa. Mapetik miwah dados nigang sasihin malih. 

 

 

 

 

la. Matatah (Mapandes). 

ma. Mawiwaha ring pagrehastane. 

ga. Mapawinten, ekajati, dwijati. 

3. Ri sampune matemu ngawit marabian :  

ha. Tutug tigang rahina patut maprasita. 

na. Patut ngayab pakala-pakala miwah makerab (nganten) nasi daha lan banten 

palangkiran tipat bantal ring keluarga sang istri.  



 

4. Upacara – upakara suang-suang kadi ring ajeng, nista, madya, utama nganutin 

catur dresta miwah desa mawacara luire :  

Agama, sima, adat, pararem banjar, desa, miwah dasar kasidania, becik nunas pamatut 

ring sang sulinggih.  

Krama Desa Peminge sane nganutin agama Hindu ring Bali sane patut nglebur 

wangsa, becik nunas pamatut luire : 

ha. Ngrangkat ring jadma tios agama, miwah ring tiosan wangsa lanang utawi istri. 

ca. Lanang utawi istri mawali nganut agama Hindu makrama desa ring Peminge. 

ra. Indik punika katatas antuk prajuru banjar/desa. 

ka. Ri sampune kawanengan laminia tan kalaksanayang, patut keni danda, manut 

pararem. 

 

PALET 5 

INDIK BHUTA YADNYA 

PAOS 45 

 

1. Bhuta yadnya inggih punika, upacara-upakara banten pabyakalan (palaba) miwah 

pacaruan sarwa prani katur ring ibu pertiwi, ring pura-pura/sanggar, ring manusa 

miwah ring bebutan luire : 

 

 

 

 

 

 

 

ha. Ring sarwa tumuuh/kayu-kayuan. 

na.  Ring ingon-ingon (wewalungan). 

ca.  Lelancep sarwa besi. 

ra.  Ring sarwa tetabuhan (gamelan). 

ka.  Wewalian (bali-balian). 

Manut genah miwah panyawang lan rerahinan muah sasih sane kamanggehang antuk i 

krama Desa Peminge miwah ring suang-suang. 



 

2. Upacara- upakara pakala-kalan manusa manut wiguna ketah kabaos pabyakala. 

3. Upacara-upakara banten pabyakalan ring Sang Hyang Ibu Pertiwi miwah ring pura-

pura/sanggar lan ring bebutan kawastanin macaru nista, madya, utama, sakadi ring sor 

puniki : 

ha. Eka sata 

na. Panca sata. 

ca. Panca sanak. 

ra. Panca Kelud. 

ka. Resi gana. 

da. Tawug Agung. 

ta. Saluiring kadurmanggalan. 

4. Sajawaning sakadi ring ajeng patut kawentenang upacara-upacara pasesajen luire : 

ha. Majot-jotan (saiban nyabran rahina wusan ngrateng) 

na. Masegeh manut genah miwah rerahinan. 

ca. Masapuh-sapuh (makelud) rikala pacang rauh patirtan ring pura-pura/sanggar. 

5. Pananggluk mrana. 

Ring Desa Adat Peminge rikala nemoning tilem sasih kapitu patut i krama 

nglaksanayang upakara-upacara inggih punika pananggluk mrana : 

 

 

 

 

 

 

 

ha. Ring jaba Pura Desa Peminge. 

na. Ring pempatan gung desane. 

ca. Ring pasisi segara agung. 

Yen wenten pialangan desane ring sasih inucap, dados taler kalaksanayang antuk i 

krama ring sasih kapitu miwah ring sasih-sasih kaulu telas. 

 

PAOS 46 



 

 

1. Nangken ngawarsa ri kalaning tileming kasanga kawastanin Tawur Kasanga, 

ketah kabaos ngrupuk maobor-obor, nogtog, pacang nyaluk mapag rahina Panyepian 

benjangnyane. 

2. Upacara rahina Nyepi (sipeng) nganut Catur Brata Panyepian kadi ring sor 

puniki, luire : 

ha. Amati geni, tan kengin maapi-api. 

na. Amati karya, tan kengin makarya (magae). 

ca. Amati lampah, tan kengin malelungayan. 

ra. Amati lelangunan, tan kengin maoneng-onengan, mapelalian lan masuara gora. 

3. Benjang panyepian kawastanin Ngembak Geni, karya wastu nglukar yogya 

semadi kadulurin antuk idep nunas dirgayu miwah ngaksamayang suang-suang krama 

Desa Adat Peminge maka ngawit Isaka Warsa. 

4. Prajuru krama Desa Peminge ngawentenang pamutus baos miwah pacalang 

(panglalang) ring jadma sane mamurug Brata Pnyepian kakeninin danda sajawaning 

sane kalugrahin ilikita, santukan keni pakeweh nadak, muah saking petugas 

pemerintah kadadosang.   

 

 

 

 

 

 

 

 

PANCAMAS  SARGAH 

SUKERTA TATA PAWONGAN 

PALET 1 

INDIK PAWIWAHAN 



 

PAOS 47 

1. Pawiwahan inggih punika patemoning purusa lan pradana malarapan panunggalan 

kayun suka cita kadulurin upasaksi sakala kalawan niskala. 

2. Pamargin pawiwahan luire : 

ha. Papadikan, maduluran antuk suka cita sangkanig paigum pakayunan keluarga 

sang kalih. 

na. Ngrorod (pawiwahan mamalig), malarapan antuk suka cita lanang wadon, 

wates panglukuan arahina wengi ngenjek ring padesaan wenang nguluku, yan 

langkug ring wates punika wenang kakenain danda. Sang madue umah sane 

kagenahin mapiuning ring prajuru banjar / desa, i prajuru patut / digelis 

nyaksisin / nureksa rahina pinika. 

Yan wenten pangetut patut mawantun dumun ring prajuru banjar / desa 

nanging pangetuttan dados matemu ring sang ngrorod. 

ca. Nyeburin, nyentana, antuk kayu suka cita sang lanang dados kapradana. 

ra. Nyeburin, nyentana, antuk kayun suka cita sang lanang dados kapradana, 

samulih ipun keluwarga, sang istri meras saang kapradana dados sentana 

paperasan, madulurin widi widaa kasaksinin antuk prajuru banjar, desa tur 

wenten ilikita saking sang ngawi wenang. 

3. Papatuhan pawiwahan : 

ha. Tan dados ngrangkat sajeroning katuminan. 

na. Sang ngrangkat mayusa : lanange truna, wadone daa. 

ca. Sangkaning pad arena kapaksa. 

ra. Yaning matiosan agama, patut ninutin sang lanang. 

ka. yan nyerodang tri wangsa, patut kaparisudayang dumun sadurung mawidi 

widana ring pura desa (ngelenbur wangsa). 

da. Yang ngrorod mangda matiosan genah (padesaan). sakirangnya 3 rahina dados 

kabyakala. 

ta. Mangda taler nganutin UU No. I tahun 1974 saha PP No 9 warsa 1975 

Gubernur Bali. 

sa. Yan tan manut kadi punika, kakeniang danda manut pararem. 

 

PAOS 48 

 



 

1. Pawiwahan sane kamanggehang patut ring Desa Adat Peminge : 

ha. Pawidi widana: mabyakala madulurin antuk baos, tur kasaksinin olih 

prajuru banjar sane dados muputang mangku sane kamanggehang olih 

desa (Mangku Desa). 

na. Ilikita ungguhang panyaksi saking guru wisesa, patut manut kadi 

pasuaran Gubernur Bali. 

2. Tan kamanggehang patut, nglantur katumusang ka Camat :  

ha. Natab byakala atuk pepaksan 

na. Sinalih tunggil tan mapiuning ring prajuru banjar / desa. 

ca. Tan wnten ilikita saking sang ngawiwenang indik pawwiwahan. 

ra. Tan kasaksinin antuk mangku / balian sesonteng saking desa. 

 

PAOS 49 

 

1. Piteges pawiwahan patut sang lanang marabi adiri, asapunika sawaliknya, 

sajawaning wenten pasubaya saking rabine utawi paetangan baos. 

2. Prade wenten logika sanggraha, patut sang mabotanya kaping wadone, yan tan 

manut keni danda, manut pareraman tur ngupajiwa embasang bobotane. 

3. Prade drati karma, paradara, mamitra ngalang sane kebaos ngawinang cemer 

jagat Desa Adat peminge, wenang kasisipang tur keni danda saha upacarania. 

 

 

 

 

PALET 2 

INDIK NYAPIHAN 

PAOS 50 

 

1. Pawiwahan prasida kabos malarapan antuk palas wiadin padem. 

2. Wusan mapikuren santukan sinalih tunggil lampus mapiteges balu. 



 

3. Palas marabian sangkaning lila utawi mawiwit wicara pracihna tan tumus suka 

citaning panunggalang idep pailikita ring sang rumaos utawi ring Pengadilan 

Negeri wastu tunas pamutus kabaos palas, prajuru banjar/desa nyiarang. 

 

PAOS 51 

 

1. Tata carane palas marabina : 

ha. Sinalih tunggil lanang / wadon : 

na. Anasar laku. 

ca. Wirasaning laku 

ra. Cedaangga. 

ka. Matilar tan pasadok jantos 1 (atiban) miwah satata wak purusa tan 

prasida adung malih. 

2. Yaning wicarane katumusang antuk lanang, patut wiakti nenten patut / cihna 

sang istri. 

ha. Paradara utawi anasar laku (pamargi) sang istri nenten becik. 

na. Sang istri amandel sanggama wiadin maambul-ambulan jantos 6 

(enem) sasih. 

ca. Sang istri cedaangga ( nenten dados ninutin sang lanang). 

3. Prade wicarane katumusang antuk wadone, patut sang lang makacihna:  

ha. Drati karma (sang lanang makarya tan patut sakadi mapikuren). 

na. Cedaangga wiadin wandu ( tan prasida mgawentenanng (waris purusa). 

ca. Tan nyanggama saha ngupa jiwa jantos 6 sasih. 

4. Prade macihna wenten saksi, bukti, ilikita, sang mawicara lanang wiadin 

wadone makadi angka (2) muah (3) 

ha. Parabian dados kapalasang. 

na. Katiwakin pamidada manut pararem ring mawicara. 

5. Yen palas pada lila patut : 

Ngaweruhin pangupajiwa prati sentana manut swadarmaning guru rupaka. 

 

PAOS 52 

 

Prade riwekas sang pala adung malih, patut : 



 

1. Nglaksanayang pawiwaha malih, manut kadi pawiwahan sane patut ring 

DesaAdat Peminge. 

 

PAOS 53 

 

1. Suang-suang balu, nganut pawongania, kabinayang dados : 

ha. Balu luh, wit sentana rajeg, balu luh boya sentana. 

na. Balu muani kapurusan wiadin balu muani nyeburin utawi boya 

sentana. 

2. Swadarmaning balu inucap patut : 

ha. Balu luh widianin balu lanang, kapurusan widianin balu nyeburin 

nyentana. 

na. Balu inucap ngemanggehang pati brata tan paradara tan drati karma. 

ca. Ngawasayang waris, pagunakaya, tan dados ngadol, ngadeang, 

makidihang sajawaning polih sakig i pianak kantun alit. 

ra. Yening balu inucap ngangkat sentana, kadadosang yening sadururng 

sinalih tunggil lampus sampun wenten pidabdab tur kebebasang antuk 

keluarga sane pinih nampek. 

ka. Balu luh wiadin balu muani dados mawiwaha malih, prada sampun 

polih paigun ring i piana ( daa, truna), wiadin keluarga kapurusan. 

da. Manut kadi pawiwahan patut ring Desa Adat Peminge, kadadosang 

ngambil bebaluan i adi muah i beli. 

 

 

 

 

PAOS 54 

 

1. Balu luh wiadi muani tan pageh luire : 

ha. Sangkaning malaksana drati karma utawi paradara. 

na. Matilar saking pakubon tan pasadok 1 (atiban). 

ca. Lempas ring swadarmaning balu, tan prasida ngesehin solah mapraweti 

arep ring ipah i purusa wiadin keluarga pecak rabine. 



 

2. Yening sampun macihna kadi ring ajeng manut Tri Praman ( bukti, saksi, 

ilikita ) nanging balu inucap tan polih upon-upon gunakaya wiadin warisan, 

kenging kamulidaha / trunayang. 

3. Prade balu inucap kaucap pageh nganutin swadarmaning balu, katundung 

antok keluarga purusa, wenang balu inucap polih pahan guna kaya 

 

PALET 3 

INDIK SENTANA 

PAOS 55 

 

1. Mungguing sentana wenten kalih soroh luire : 

ha. Prati sentana wiadin sentana rajeg. 

na. Sentana paperasan. 

2. Pade tan wenten parabian tan patut ngewentenang sentana, mangda tan kantun 

kaucap astra wiadin bebinjat, yogya kamenggala antuk upakara bebanten / 

prayascita. 

3. Prade wnten pawiwahan tan wenten ngametuang sentana, kengin ngidih 

sentana, antuk upakara niskala, kesaksiang prajuru banjar / desa, tur wenten 

upakara niskala wiadin sekala / surat saking sang rumaos. Sentana punika 

kawastanin sentana paperasan. 

4. Prade wente sinalih tunggil karma desa madue putra kembar (luh mani), 

rumasat kacihnan jagat, patut karma desa ngawentenang pamarisuda ring desa. 

 

 

 

PAOS 56 

 

1. Sapasira ugi meras sentana, patut masadok dumun ring Kalihan Suka Duka 

banjar sanistane abulan sadurung pameraan kamargiang. 

2. Prajuru Adat wiadin Bendesa Adat patut nyiarang ring sawidangan desane, 

sane rumasat tan lila mangda gelis masadok ring prajuru inucap. 



 

3. Prajuru desa patut digelis maosi tur ngicenin pamutus, dados tan dados 

pamerasan punika kamargiang, yening tan dados kamargiang mangda digelis 

kawentenang pamutus napak ring catur dresta miwah pararem. 

 

PAOS 57 

 

1. Pamerasan sane sinanggeh patut ring Desa Adat Peminge ri sampun wenten : 

ha. Widi widana pamerasan. 

na. Kasaksinin antuk prajuru desa lan dinas, tur kasiarang ring 

paruman. 

ca. Wenten ilikita mungguhin tata sulur pamargi pamerasan. 

2. Sane patut kaperas anggen sentaa kadi ring sor : 

ha. Jadma maagama Hidu. 

na. Pepernahan saking sang meras. 

ca. Keluarga saking purusa, yan tan wenten kengin saking wadon, 

prede taler tan wenten, wau kengin sakitaning arep. 

3. Dados ngangkat sentana langkung ring adiri, lanang / wadon. 

 

 

 

 

 

 

 

 

 

PALET 4 

INDIK WARISAN 

PAOS 58 

 



 

1. Warisan inggih punika tetamian arta branta saha ayah-ayahan sakala niskala 

saking kaluhurannia arep ring turunannya. 

2. Saha kewastanin / kaucap waris luire : 

ha. Due tengah, karang paumah, pamrajan, pura sesuhunan. 

na. Paguna kaya, tadtadan, jiwadana, utang-piutanga, malih sane tiosan. 

3. Wawu kengin kebaos warisan prade : 

ha. Wenten sang mapiturun wiadin pawaris. 

na. Wenten turunannya wiadin akhli waris. 

ca. wenten arta branta, tetegenan, ayah-ayahan marupa warisan. 

 

PAOS 59 

 

1. Akhli waris luire : 

ha. Prati sentana purusa. 

na. Sentana rajeg 

ca.  Sentana paperasan lanang wiadin wadon. 

2. Prade tan wenten kadi rig ajeng, sae dados akhli waris luire : 

ha. Turunan purusa pernah ngunggahang makadi rerama dimidan, rerama 

dimindon. 

na. Turunan purusa pernah ka samping, makadi kaponakan dimisan, 

kaponakan dimindon. 

 

PAOS 60 

 

Swadarmaning akhli waris patut : 

1. Nrima tur ngwasayang tetamian pahan saking kaluhurannya makadi 

ngemponin tetegenan sanggah, pura-pura padadia, pura-pura kahyangan, tur 

upakara rauh ring ninutin ayah-ayahan pewaris. 

2. Ngabenan pewaris, tur nglanturang upacara-upacara pitara 

3. Naurin utag-utang pewaris. 

 

PAOS 61 

 



 

Pangepahang waris manut ring : 

1. Risampun kalaksanayang pitra yadnya lan utang-utang pewaris nutas kataur. 

2. Para akhli waris polih pahan pada, sane marupa pagunakayan sajawaning 

karang desa sane kaemong antuk akhli waris kang sinanggeh karma desa 

ngarep. 

3. Sinalih tungguil akhli waris ring ange tan polih pah-pahan orade : 

ha. Nilar sesananing agama Hindu. 

na. Alpaka guru rupaka wiadin guru swadiaya. 

ca.  Sentanna rajeg kesah mawiwaha muah setaa nyeburin suag-suang 

kabaos ninggal kadaton. 

 

4. Prade boya akhli wari sakewanten muponing, manut dudonan : 

ha. Sentana luh, salami durung kesah mawiwaha tan guru alpaca prade 

raris kaon antuk logia sanggraha mawastu maderbe pianak tur 

kaangken antuk wong tuannya punika kengin ngwarisang paguna 

kayan luh makadi ring biange. 

na. Balu lu, balu nyebuari / muani. 

ca. Mulih daa, wiadin truna mawastu ring wastu tinas kabaos ninggal 

kadaton. 

5. Pawaris dados ngedumang yan kantun maurip (idup). 

ha. Jiwa dana, tetatadan / bekel ring i pianak sane kesah mawiwahan. 

na. Nedumang pangupa jiwa, pahan waris padgata kala, muponin 

kewanten, 

ca. Ngedumang tetegan wiadin pedum raksa, pahan waris padgata kala 

ngantos paduman jumenek saking arep ring akhli waris. 

 

 

 

PAOS 62 

 

1. Prade sajeroning pakulawarga wenten akhli waris langkung ring adiri patut : 

ha. Kawetenang paigum indik peduman waris inucap. 



 

na. Yan tan prasida ring paumahan katunasang tetimbangan ring Kerta 

Desa wiadin Prajuru Desa Adat. 

ca. Prade tan cumpu rig tepas prajuru desa, kengin nunasang ring sang

 rumaos. 

2. Prade wenten karang kaputugan, prajuru desa wenang maosin nureksa kasulur 

sila-sila keluarga waris nibakang ring : 

ha. Akhli waris saking kapurusan, 

na. pepernahan ka samping, ungguhang, kengin katibakan ring wadon. 

ca. Prade tan wente kadi ring arep, prajuru desa nibakang sakitaning arep 

maagama Hindu tunggilan Desa Peminge tur sedia ngupakara pitra 

yadnya sang lina pecak pangemong kaputungan inucap. 

 

 

 

SAT SARGAH 

WICARA LAN PAMIDANDA 

PALET 1 

INDIK WICARA 

PAOS 63 

 

1. Sane patut maosang miwah mutusang sawicara ring Desa miwah Banjar Adat 

Peminge, inggih punika Kelihan Desa Adat / kelihan Suka Duka kasinanggeh 

pangenter desa. 

2. Sahanan sane wenten sajeroning Desa / Banjar Adat Peminge manut ring 

wewidangan Tri Hita Karana, minakadi : 

ha. Mangdane i karma nelebang lan nglaksanayang lingga miwah linggih 

Ida Sang Hyang Widi Wasa. 

na. Nreptiag karma Desa Adat Peminge, sajeroning Tri Kona minakadi 

Stiti, Utpeti, Pralina. 

ca. Nreptiang wewatesan palemahan desa miwah karma. 



 

3. Sang mawicara yaning taan wenten campu ring pamutus wicara Kerta / Desa / 

Bendesa kawenangan nunasang wicara inucap ring sang rumaos 

(pemerintah/pengadilan). 

4. Sakaluiring wicara mawiwit kacorahan miwah nungkasin daging awig-awig 

riastu marupa pasuara miwah putusang desa, adat, miwah banjar. Kelihan 

Desa Adat patut digelis maosin tan malih nyantos piuning malih. 

5. Sajawaning wicara kadi ring ajeng kertaning desa/banjar, patut nyantosang 

pasadok sang kapisarat nunas mangda kawicarayang ring Kelihan 

Desa/Kelihan Banjar. 

6. Putusing panepas Kelihan Banjar, mangdane nepek ring wewidangan Tri 

Pramana minakadi : Sastra Dresta (ajaran-ajaran agama Hindu), Kuna Dresta 

(pamargine/palaksanaan pemerintah miwah desa-desa siosan), Desa Dresta 

(manut ring sane sampun kamargiang ring Desa Adat Peminge). 

 

 

 

PALET 2 

INDIK PAMIDANDA 

PAOS 64 

 

1. Banjar / Desa wenang niwakang pamidanda ring karma / warga .sane sisip. 

2. Paniwak inucap kalaksanayang antuk prajuru banjar / desa. 

3. Pamidanda sane katiwakang mangda pastika ring catur Naya Sandi makadi: 

S a m a  Krama utawi prajuru sama keni pamidanda. 

B e d a  Paniwak pamidanda wenang mabinayan, manut sor singgih 

kasisipan. 

D a n a laksana utawi tetujon wantah mralina kasisipan / mapitulung 

(karunia) ngemanggehang kasudamalan desa. 

D a n d a Pamidanda kalaksanayang madasar antuk pikayu tresna asih 

(maetri). 

4. Paosan pamidanda lairipun : 

ha. Dedosan antuk arta 

na. Panebus kasisipan antuk ayahan. 



 

ca. Upacara antuk banten. 

ra. Sapa sumapa (kasepekang) ring banjar / desa. 

ka. kabancutin, kagurahin, kasengkung. 

da. Kesa (katundung, kapalasag). 

sa. Nunas geng pangampura ring karma banjar / desa. 

5. Jinah utawi arta brana pamidanda, rumanjing druen desa utawi banjar. 

6. Yan sinalih tunggil Krama Desa Adat tan naur dedandan ring dina 

pasangkepan patut dedandan punika kataur nikel sapisan. 

7. Kalih sang danda punika kawehin galah mangda naur lunas dedandan punika 

malih 35 rahina. 

Yan naler nora kataur lunas, wenang Prajuru Desa mitetes sang danda punika, 

tur kawehin waktu naur dedandan lunas malih 7 rahina. 

Yan naler nora kataur wenang sang danda punika kaeladang makrama Desa 

Adat Peminge 

 

 

SAPTAMAS SARGAH 

NGUAH NGUUHIN AWIG-AWIG 

PAOS 65 

 

1. Nguah-nguuhin awig-awig puniki kalaksanayang antuk paruman desa. 

2. Paruman inucap mangda kadasarin antuk pakarsan karma / desa. 

3. Pamutus baos kasadarin antuk gilik-saguluk utawi pararem. 

 

PAOS 66 

 

Paruman indik nguah-nguuhin awig-awig kadi ring ajeng,.kengin kamedalang 

antuk bendesa, kelian Suka Duka, yadiatun niri-niri miwah sinarengan. 

 

ASTAMAS SARGAH 

P A M U P U T 



 

PAOS 67 

 

1. Awig-awig puniki kewastanin Awig-Awig Desa Adat Peminge. 

2. Awig-awig puniki kamargiang ngawit keraremin. 

 

 

PAOS 68 

 

1. Sakaluir sane durung wenten saderengnia, patut kaanutang ring sadaging 

awig-awig puniki. 

2. Sakaluir sane durung kabaos ring awig-awig puniki, patut kalaksanayang 

manut tata cara sane sampun ketah mamargi kadulurin antuk pararem. 

 

 

 

PAOS 69 

 

1. Awig-awig puniki kararemin antuk Krama Desa Adat Peminge, duk rahina: 

Sukra Umanis, wara Kulawu, titi pinanggal ping 2, sasih Jiyesta, Isaka warsa 

1992, tanggal Masehi 5 Mei 2000, ring Bale Wantilan Pura Penataran. 

2. Awig-awig puniki kalingga tanganin antuk : Kelihan Desa Adat Peminge 

kasarengin Panyarikan Desa Adat Peminge, saha kasaksiang antuk Kepala 

Lingkungan miwah Lurah Benoa. 

3. Luir sang ngelingga tanganin : 

 

Peminge, 5 Mei 2000 

 

 

 

 

Kelihan Desat Adat Peminge 

 

 



 

 

I Made Rabih 

 

 

Pangliman Desa Adat Peminge 

 

 

 

      I Wayan Budha 

Patengen Desa Adat Peminge   Panyarikan Desa Adat Peminge 

 

 

 

1. I Made Rigih     1. Anak Agung Ketut Wijaya 

 

 

 

2. I Nyoman Rintag    2. I Wayan Suwendra, SE.M.Si 

 

 

Kelihan Banjar Desa Adat Peminge 

 

1. Kelihan Adat Banjar Peminge. 

 

 

I Wayan Umum 

 

 

 

 

 

2. Kepala Lingkungan Banjar Peminge 

 

 



 

 

I Wayan Luwir Wiana 

 

3. Kelihan Adat Banjar Sawangan 

 

 

 

I Wayan Munda 

 

4. Kepala Lingkungan Banjar Sawangan 

 

 

I Wayan Reta 

Kesaksinin : 

 

 

1. Lurah Benoa 

 

 

 

Drs. I Made Artawan 

NIP :010075151 

 

2. Camat Pembantu Kuta Selatan 

 

 

 

I Nyoman Predangga, SH. 

NIP : 010169349 

 

 

Camat Kuta 

 

 



 

Drs. I Made Subawa 

NIP : 600005904 

 

Bupati Badug 

 

 

 

 

 

Anak Agung Ngurah Oka Ratmadi, SH. 

 

Awig-Awig Desa Adat Pemige kasusun olih sesepuh desa adat lan sutri mangku 

kahyangan tiga. 

 

Inggih punika : 

 

1. I Wayan Rentok 

2. I Made Rabih 

3. A A Ketut Wijaya 

4. I Wayan Suwendra,SE. M.Si. 

5. I Wayan Buda 

6. Drs. I Wayan Tamat 

7. I Made Damiartha, SE. 

8. I Wayan Umum. 

9. I Wayan Munda 

10. I Wayan Luwir Wiana 

11. I Nyoman Reta 

12. I Nyoman Rintag 

13. I Wayan Roden 

14. Ir. I Wayan Liburawan 

15. I Nyoman Sonder 

16. I Ketut Regig 

17. I Wayan Korya 

18. I Made Sana 



 

19. I Nyoman Garem 

20. I Wayan Bedag  

 


